
NE EMER TE POPULLIT

GJYKATA E APELIT E KOSOVES, Kolegji i pérbéré nga gjyqtaret Shgipe
Qerimi  Kryetare, Rasim Rasimi dhe Gani Zabeli, anétaré me pjesémarrjen e
bashképunétorit profesional Jeton Leci, procesmbajtés, né céshtjen penale kundér té
akuzuarit S.T. nga Mitrovica pér shkak té veprés penale Rrezikim i trafikut publik nga
neni 378 par.6 lidhur me par.l té KPRK-sé, duke vendosur lidhur me ankesén e
Prokurorise Themelore né Mitrovicé, té ushtruar kundér aktgjykimit té Gjykatés
Themelore né Mitrovicé, P.nr.170/2016 té datés 17.08.2017, né seancén e kolegjit té
mbajtur me datén 29.09.2017, mori kété:

AKTGIYKIM

Refuzohet si e pabazuar ankesa e Prokurorisé Themelore né Mitrovicé, kurse
aktgjykimi i Gjykatés Themelore né Mitrovicé, P.nr.170/2016 té datés 17.08.2017,
vértetohet.

Arsyetim

Gjykata Themelore né Mitrovicé, me aktgjykimin P.nr.170/2016 té datés
17.08.2017, té akuzuarin S.T. e ka shpallur fajtor pér veprén penale Rrezikim i trafikut
publik nga neni 378 par.6 lidhur me par.1 té KPRK-sé&, dhe i ka shgiptuar dénim me
burim né kohézgjatje prej 5 (pes€) muaj, i cili dénim nuk do té ekzekutohet, nése i
akuzuari né afatin prej 1 (njé) viti, nuk kryen vepér té re penale.

Palén e démtuar e ka udhézuar pér realizimin e kérkesés pasurore juridike né
kontest té rregullt civil.

Té akuzuarin gjykata e ka obliguar gé ti paguaj shpenzimet e procedurés penale né
shumén prej 90€, ndérsa né emér t€ paushallit gjygésor shumén prej 10€, t€ gjitha kéto né
afatin prej 15 dite nga dita e plotfugishmérisé sé kétij aktgjykimi, nén kércénimin e
pérmbarimit me dhuné.

Kundér kétij aktgjykimi né afatin ligjor ankesé ka ushtruar :
Prokuroria Themelore né Mitrovicé pér shkak té vendimit mbi dénimin, me

propozim qé ankesa té aprovohet si e bazuar, kurse aktgjykimi i ankimuar té ndryshohet
ashtu qé té akuzuarit ti shgiptohet njé dénim mé i larté.

Prokurori i Apelit me parashtresén PPA/Il.nr.1034/2017, té datés 15.09.2017, ka
propozuar gé ankesa e Prokurorisé Themelore né Mitrovicé té aprovohet si e bazuar, té
ndryshohet aktgjykimi dhe ndaj té akuzuarit dhe ti shqiptohet njé dénim mé i larté.

Gjykata e Apelit e Kosovés, mbajti seancén e kolegjit, shqyrtoj shkresat e 1éndés,
vlerésoi aktgjykimin e ankimuar né kuptim té nenit 394 KPP-sg, dhe pasi vlerésoi
pretendimet né ankesé né ankesé gjeti se:

Ankesa e Prokurorisé Themelore né Mitrovicé nuk éshté e bazuar.

Aktgjykimi i shkallés sé paré nuk ankimohet pér shkak té shkeljes esenciale té
dispozitave té procedurés penale, megjithaté Gjykata e Apelit té njéjtin sipas detyrés
zyrtare e shqyrtoi dhe né kété aspekt konform dispozités sé nenit 394 t€ KPP dhe gjeti
se aktgjykimi i shkallés sé paré nuk pérmban shkelje esenciale té dispozitave té
procedurés penale, té cilat do té kushtézonin anulimin e tij dhe as shkelje té Ligjit penal
né dém té akuzuarit.

Po ashtu, as gjendja faktike nuk ka gené objekt vlerésimi i késaj gjykate, ngase si¢
rezulton nga shkresat e Iéndés i akuzuari e ka pranuar fajésing, prandaj, sipas nenit 383
par 2 té KPP, ndaj aktgjykimit qé éshté marr né bazé té pranimit té fajésisé, ose
marréveshjes pér pranimin e fajésisé nuk lejohet ankesa pér gjendjen e fakteve.

Pérkitazi me ¢éshtjen e dénimit né ankesén e prokurorit pretendohet se gjykata me
rastin e caktimit té llojit dhe té lartésisé sé dénimit, ka nxjerr konkluzion té gabuar pér
arsyet se dénimi i shqgiptuar éshté i buté dhe jo adekuat né krahasim me veprén e kryer
penale e posacérisht pasojat konkrete dhe rrezikshmériné shogérore té veprés penale.

Sipas vlerésimit té késaj gjykate, pretendimi i prokurorit pér njé dénim mé té larté
éshté i pabazuar. Kolegji i Gjykatés sé Apelit gjen se gjykata e shkallés sé paré drejté i ka
konstatuar dhe vlerésuar té gjitha rrethanat té cilat ndikojné né caktimin e llojit dhe
lartésisé sé dénimit si¢ parashihet né dispozitén e nenit 73 té KPK-sé, késhtu si rrethana
lehtésuese pér té akuzuarin mori pér bazé pranimin e fajésisé, se éshté person familjar,
mbajtés i familjes, baba i katér fémijéve, ndérsa si rrethana rénduese gjeti faktin se
kryerja e veprave té késaj natyre jané né rritje e sipér.

Sipas vlerésimit té Gjykatés sé Apelit pretendimet e prokurorit pér njé dénim mé té
larté ndaj té akuzuarit jané té pabazuara. Megenése né ankesén e prokurorit nuk pati
ndonjé rrethané konkrete rénduese qé kishte me ndikuar né ashpérsimin e dénimit e cila
nuk ka gené objekt i vlerésimit nga gjykata e shkallés sé paré si dhe duke patuar parasysh
se gjykata e shkallés sé paré té akuzuarit i ka shqiptuar dénimin e paraparé ligjor, kolegji i
késaj gjykate vleréson se dénimi i shqiptuar té akuzuarit nga ana e gjykatés sé shkalles sé
éshté né pérpjesétim me intensitetin e rrezikimit apo té démtimit té vlerés sé mbrojtur
dhe né shkallén e pérgjegjésisé penale té akuzuarit si ekzekutor dhe se me kété dénim do
té arrihet géllimi i ndéshkimit i parashikuar me dispozitén e nenit 41 t¢ KPRK-sg, ku do
té parandalojé kryesin nga kryerja e veprave penale né té ardhmen dhe té béjé
rehabilitimin e tij, te parandalojé personat tjeré nga kryerja e veprave penale, té béjé
kompensimin e viktimave ose té komunitetit pér humbjet ose démet e shkaktuara nga
vepra penale dhe té shprehé gjykimin shogéror pér veprén penale, ngritjen e moralit dhe
forcimin e detyrimit pér respektimin e ligjit.

Nga kjo gé u tha mé larté e né bazé té nenit 401 té KPPK-sé&, u vendos si né
dispozitiv té kétij aktgjykimi.

GJYKATA E APELIT E KOSOVES
PAl.nr. 1017/17, me dt. 29.09.2017

Procesmbajtés
Jeton Leci Anétarét e kolegjit Kryetari i kolegjit
1. Rasim Rasimi Shqipe Qerimi

2. Gani Zabeli



